Һандыҡ сере.
Боронғоса биҙәлгән өй.Өләсәй тәсбих тарта,янында ейәнсәрҙәре ултыра.

Бала: Өләсәй был нимә ул? Һин нимә эшләйһең ул?

Өләсәй: Был ,балам,тиҫбе.Миңә уны һинең кеүек кенә сағымда әсәйем теҙеп биргәйне.Уның менән тәсбих тарталар.Бына 33 тапҡыр собханаллаһ, 33 тапҡыр әлхәмдүлиллаһ, 33 тапҡыр аллаһу әкбәр, тип тәсбих әйтеп хоҙай тәғәләнән ҙур сауап алаһың. Ә һеҙгә,балаҡайҙарым,Етегән тигән ете йондоҙҙо, ете тапҡыр әйтһәң дә,сауап була. Шуны иҫегеҙҙә тотһағыҙ ҙа ярай.
(Бер бала һандыҡтың йоҙағы менән булышып,уйнай)

Өләсәй: Ҡуй балам,булышма,йә йоҙағын боҙорһың.

 Бала: Өләсәй,ә ниңә уны гел бикле тотаһың, Ысынлап та нимә бар унда,өләсәй?
Өләсәй:Иҫтәлектәр,ҡомартҡылар һаҡлайым.

Бала:Ҡомартҡы нимә була ул? Өләсәй күрһәт әле?

Өләсәй: Ярай,аҙмы-күпме ғүмерем ҡалған,һандығымдың серен асайым. Бар,саҡыр иптәштәреңде. Һин һөйләһәң ышанмаҫтар, килеп күрһендәр. Мин дә һеҙҙең менән йәш саҡтарымды иҫкә төшөрөп,уйнап-көлөп алайым.
(балалар сығалар,бер аҙҙан ҡабат керәләр)

Өләсәй: Балалар,һеҙгә мәҙәк әйтәм,яүабын белһәгеҙ,йоҙаҡҡа асҡыс табырһығыҙ.
Бала:Мин әйтәм әле,өләсәй. Һин миңә гел әйтеп мине өйрәтеп бөттөң бит инде.

Өләсәй: Йәле,ҡыҙым.

Бала:Ана тәҙрәгә ҡарағыҙ әле,ике сәүкә ултыра: ҡайһыһы инә сәүкә,ҡайһыһы ата сәүкә?

Ата сәүкә янындағыһы инә сәүкә,инә сәүкә янындағыһы ата сәүкә.

Бала: Улай түгел! Ҙурыһы ата сәүкә,бәләкәсе- инә сәүкә.

Бала:Юҡ! Ҡуҡырайып ултырғаны ата сәүкә,сырҡ-сырҡ итеп өҙгәләнеп ултырғаны- инә сәүкә.

Өләсәй: Һай,афариндар, ҡалай мәҙәк,тапҡыр яуаптар таптығыҙ.

(һандыҡты асалар,балалар ҡыҙыҡһынып ҡарайҙар)
Өләсәй: Бына былары,минең килен булып төшкән саҡтағы бирнәләрем.

Бала: Бирнә? Нимә ул?

Өләсәй: Беҙ,әүәле.Килен булып төшкәс,ҡәйнештәргә,бикәстәргә,сигеп ҡулъяулыҡтар әҙерләй инек. Килен булып төшкән йортто үҙебеҙ сиккән таҫтамалдар, тәҙрә ҡорғондары менән биҙәй инек. Ана шул замандан ҡалған ҡомартҡылар былар. Ошо әйберҙәрҙе ҡулыма алһам.килен булып мөнәжәттәр әйткән саҡтарым иҫкә төшөп китә.
Бала:Беҙгә лә әйтеп ишеттер әле.

Өләсәй: Тыңлағыҙ,улайһа.(мөнәжәт әйтә)
Инандым мин Аллаға Аллаһтын барлығына

 Алланың берлегенә Берзер Иллаһим бәнем 

Алланын берлегена Берҙер Иллаһи бәнем 

Эй, илаһым уҙенсә, Һәр нәмәне бар иткан

 Һәр кемгә ризыҡ биргән берзер иллаһи бәнем

 Илаһим һузе Корьән Пәйғәмбәремә ингән

 безгә ул китап булған берзер иллаһи бәнем 

Әзәмдер бәнем атам Һауалыр бәнем әсәм 

милләтемдер Ибраһим берзер иллаһим бәнем

 Ул мөхәммәт Мостафа Пәйғәмбаремдер бәнем 

Шәфәғәт шемдер бәнем берзер иллаһим бәнем

Раббым Аллаһтыр бәнем Динем исламдыр бәнем 

Киблам ҡәғбәлер бәнем берзер иллаһим бәнем
Бала: Өләсәй,мин дә мөнәжәт әйтергә өйрәнгәйнем,тыңлап ҡарайһығыҙмы?

Өләсәй: Әйт балам әйт.(Гөльфиназ әйтә)
Өләсәй: Был һөйәктәрҙең дә сере бар. Йәш ҡыҙҙар һәр кем үҙ һөйәген теҙеп ҡуя, эт ҡайһыһын беренсе алып китә, шул беренсе кейәүгә сыға.

 Ҡыҙҙар: Әйҙә беҙ ҙә юрап ҡарайыҡ.(юрайҙар)

Ҡыҙҙар: Әһә,.... сыға.

Ҡыҙ:Әй,ҡыҙҙар,минең яратҡан кешем юҡ та баһа!

Ҡыҙҙар:Килештереп торған була. Анау  мунса төбәге Ғайса олатайҙың малайы бер аҙым да ҡалмай артыңдан йүгерә бит әле. (Ҡыҙҙар көлөшә)
Өләсәй: Ә  быныһы,сабата. Ошо сабаталарҙы кейеп күпме юлдар үтелде. Киске уйынға сыҡһаҡ, сабатаны ҡулға тотоп ҡына ялан аяҡ  барабыҙ ҙа,бейей башлағас ҡына кейеп алабыҙ. Шул тиклем ҡәҙерле аяҡ кейеме булды. Таң атҡансы бейей торғайныҡ.
Бала: Әйҙәгеҙ, өләсәйҙең йәш сағындағы кеүек таҡмаҡ әйтеп бейешәйек.

Әйҙәгеҙ,әйҙәгеҙ!

(сабата тураһында таҡмаҡтар әйтеп,бейешәләр)
Баҫам,баҫам дөпөлдәтеп,аяҡтарым төҙ генә

Сабатамды йәлләмәйем,иҙәне түҙһен генә.
Эх сабата,сабата,сабата шәп атлата

Сабаталары булғанға,Әхмәрҙәр оҫта баҫа
Бейе,егет,бейе егет,сабаталар туҙмаһын

Эшлә егет,тырыш, егет,ғүмер бушҡа уҙмаһын.

Ике матур һыуға бара,таймаҫмы сабатаһы
Йүгереп барып күрер инем,асыуланыр атаһы.
Эх сабата,сабата,сабата шәп атлата

Сабаталары булғанға,Әхмәрҙәр оҫта баҫа

Бәрәңге тултыралар ,бәрәңге тултыралар

Сабаталарын йәлләп бейемәй  ултыралар.

Эх сабата,сабата,сабата шәп атлата

Сабаталары булғанға,Әхмәрҙәр оҫта баҫа.
Бала: Ә был таҡта ни эшләп бында ята. Ул да ҡомартҡымы ни?

Өләсәй: Бигерәк ҡәҙерле әйбер шул ул минең өсөн. Әүәле бит әлеге кеүек йәштәр өсөн күңел асыу урындары булманы. Ә беҙ аптырап торманыҡ,  әүһәләйгә йөрөй торғайныҡ. Йүкәнән  оҙон итеп арҡан ишәләр ҙә шуларҙан сәңгелдәктәр бәйләйҙәр. Уңайлы булһын өсөн бына ошондай тәпәлдереккә ултырып,йә иһә ҡара ҡаршы баҫып,әүһәләй эйә инек. Эй,күңелле ине...

Бала: Ул турала йыр ҙа бар бит,әйҙәгеҙ йырлап алайыҡ.

Әүһәләй, Әүһәләй, Әүһәләй, Әүһәләй,

Әүһәләй, Әүһәләй, Әүһәләй, Әүһәләй,

Ҡарағай таҡта буй-буй таҡта,ялт-йолт итә ҡояшта.

Ҡарағай таҡта,тәпәлдерек ,шыңғырлайҙыр сыуаҡта.

Әүһәләй, Әүһәләй, Әүһәләй, Әүһәләй, Әүһәләй, Әүһәләй, Әүһәләй, Әүһәләй,

Талпына ла елпенә лә,һауаларҙа юғала,

Ҡашың ҡара,буйың зифа,кемгә насип ҡыҙ бала.

Әүһәләй, Әүһәләй, Әүһәләй, Әүһәләй, Әүһәләй, Әүһәләй, Әүһәләй, Әүһәләй,

Ниндәй матур йырҙар йырлай,Ҡайҙан килгән был егет?

Әхмәр йәйләүенән килгән юрға атҡайын менеп.

Әхмәр йәйләүенән килгән юрға атҡайын менеп.

 Өләсәй: Олатайығыҙ менән дә шул уйында танышҡайныҡ,шуға  бигерәк ҡәҙерле был тәпәлдерек минең өсөн.
Өләсәй: Әбыныһы,балалар Һуғыштан килгән өсмөйөш хаттар. Олатайығыҙҙың хаттары,ҡайтырмын,көт,тип яҙғайны ла ҡайта алманы шул...
Бала: Бошонма,өләсәй. Мин уға бағышлап ҡобайыр өйрәндем, тыңла әле.
Кеше өсөн иң яҡыны был донъяла әсәлер

Бәндә өсөн иң ғәзизе,тыуып үҫкән ерелер

иң яҡыны  әсәлер тыуып үҫкән ерелер.

Тыуған ерем -Әхмәрем,минең ғәзиз Әхмәрем

Һине маҡтай йырҙарым,һине данлай йырҙарым.

һине данлай улдарың, һине данлай ҡыҙҙарың. 

Илгә дошман килгәндә,яуыз ҡулын һуҙғанда

Һинең батыр улдарың китте һине һаҡларға.

Дошманды тар-мар итеп ҡайтты тыуған яҡтарға.

Еңеү еңел килмәне,еңеү үҙе килмәне,

тыуған ере, халҡы өсөн бик күптәр башын һалды.

Бары тыуған яҡтарына,мәңгелек даны ҡайтты.

Беҙ һеҙҙе онотмайбыҙ,беҙ һеҙгә рәхмәтлебеҙ

Аяҙ күгебеҙ өсөн, бәхетле ғүмер өсөн.

Һеҙҙең алда баш эйәбеҙ еңеү килтергән  өсөн.

Өләсәй: Рәхмәт,балам!  Афарин бигерәк  шәп әйтең! Уларҙың батырлығын оноторға хаҡыбыҙ юҡ. Онотмағыҙ,балалар,онотмағыҙ! Улар мәңге беҙҙең күңелдәрҙә ҡаласаҡ!

Урманға бай,ҡырҙарға бай,тыуған яғыбыҙ Әхмәр

Беҙҙең яҡтың егеттәре арыҫлан кеүек хәтәр.

Һәләүек буйҙары йәмле ял итергә килегеҙ.

Эштә уңған егеттәрҙе беҙгә килеп күрегеҙ.

Йәйҙең матур кистәрендә беҙ киләбеҙ уйынға. 

Күңел асып ял итергә Һәләүек һыу буйында.

Һәләүек буйҙары йәмле ял итергә килегеҙ.

Сибәр,аҡыллы ҡыҙҙарҙы беҙгә килеп күрегеҙ.

Ал иттек илебеҙҙе,гөл иттек илебеҙҙе.

Дошмандарҙан тапатмабыҙ беҙ изге еребеҙҙе.

